
CYFLWYNIAD
Mae’r Bartneriaeth Diogelwch Cymunedol (y Bartneriaeth) yn gyfrifol am
gwblhau Asesiad Strategol ac, ar sail yr asesiad hwnnw, am roi Strategaeth
Diogelwch Cymunedol ar waith ar gyfer y sir. Mae canllawiau’r Swyddfa Gartref
yn awgrymu y dylid adolygu’r Asesiad a’r Strategaeth yn rheolaidd, a rhaid iddynt
gynnwys:

Dadansoddiad: o lefelau a phatrymau troseddu, anhrefn,
camddefnyddio sylweddau, ac aildroseddu.
Newidiadau: o ran lefelau a phatrymau troseddu, anhrefn,
camddefnyddio sylweddau, ac aildroseddu ers yr asesiad
strategol diwethaf.

CYFNOD ASTUDIAETH YR
ASESIAD STRATEGOL
Mae’r Asesiad Strategol yn trafod y cyfnod o 1 Rhagfyr 2021 hyd at a chan
gynnwys 31 Rhagfyr 2022, gan ddarparu 12 mis cyfan o ddata i’w dadansoddi.  
O ganlyniad i bandemig COVID-19 a Brexit, mae nifer o ffactorau cymdeithasol /
economaidd wedi dylanwadu ar batrymau troseddu.

Rydym yn dal i fod mewn cyfnod o sefydlogi ac adfer o ran gweithgarwch. Mae
hyn yn rhoi hyd yn oed mwy o bwyslais ar bwysigrwydd adolygu’r Strategaeth
Diogelwch Cymunedol yn rheolaidd yn y dyfodol.

Diben yr Asesiad hwn yw nodi ac archwilio materion cyfredol a bygythiadau
posibl yn y dyfodol a allai effeithio ar y Sir, er mwyn darparu sylfaen gref sy'n
seiliedig ar dystiolaeth a gwybodaeth ar gyfer llywio Strategaeth Diogelwch
Cymunedol a Chynllun Cyflawni ar gyfer Ceredigion. 

Bydd yr Asesiad Strategol hefyd yn gymorth o ran dyrannu adnoddau'n effeithiol
a nodi blaenoriaethu o ran gweithgareddau, gan ddarparu dull mwy
cynhwysfawr a chyfannol fydd yn canolbwyntio ar y Bartneriaeth ar gyfer mynd
i'r afael â Throsedd ac Ofn Trosedd.



Tudalen 2

DULL: YMGYSYLLTU Â’R
CYHOEDD
I osod sail ar gyfer y Strategaeth Diogelwch Cymunedol nesaf ar gyfer y cyfnod
2023-2024, ac i ategu’r strategaeth honno, cynhaliodd Partneriaeth Diogelwch
Cymunedol Ceredigion ymarfer cynhwysfawr i ymgysylltu â’r cyhoedd drwy
gyfrwng holiadur dwyieithog.

Cafodd yr holiadur ei ddosbarthu’n eang ymhlith ystod
eang o randdeiliaid, a gofynnwyd iddynt rannu’r
wybodaeth yn eang â’u staff, eu cydweithwyr a’u
rhwydweithiau. Roedd y rhestr o randdeiliaid yn cynnwys
cynghorau tref a chymuned, aelodau etholedig, grwpiau
yn y trydydd sector, fforwm anabledd, a mosgiau ac
ystafelloedd gweddïo. Cynhaliwyd sesiwn ymgysylltu â’r
Cyngor Ieuenctid ar 17 Mawrth 2023 hefyd.

Roedd yr holiadur ar gael ar-lein i’w lawrlwytho mewn
fformatau amgen, gan gynnwys fersiwn hawdd ei ddarllen,
fersiwn print bras, a fersiwn i bobl ifanc, ac roedd copïau
caled o’r holiadur, ynghyd ag amlenni wedi’u rhagdalu, ar
gael ym mhob un o lyfrgelloedd a chanolfannau hamdden
Ceredigion.

Rhannwyd postiadau ar sianeli cyfryngau cymdeithasol
Cyngor Sir Ceredigion ar dri achlysur, ac fe gafodd y
rhain eu rhannu ymhellach. Cafodd yr ymarfer
ymgysylltu hefyd ei rannu ar wefan Teams Tîm
Ceredigion, a thrwy’r cylchlythyr i staff. Cafodd pecyn
adnoddau digidol ei greu a’i ddosbarthu ymhlith
aelodau’r Bartneriaeth, y Bwrdd Trais Difrifol a
Throseddu Cyfundrefnol a’r Bwrdd CONTEST. Roedd y
pecynnau’n cynnwys datganiad i’r wasg, postiadau
cyfryngau cymdeithasol a phosteri y gallai partneriaid eu
rhannu â’u Tîm Cyfathrebu ac mewn unrhyw
ddigwyddiadau a oedd yn yr arfaeth.



Gofynnwyd hefyd i bartneriaid ddarparu data i roi
cyd-destun i’r data ansoddol a ddaeth i law drwy’r
holiadur.

Yn dilyn ymgynghoriad â’r Bartneriaeth, ehangwyd y categorïau troseddau a
gynhwyswyd yn yr holiadur diweddaraf er mwyn adlewyrchu tueddiadau cyfredol
a newidiadau cymdeithasol e.e. i gynnwys Troseddau Seiber ac Ar-lein.

GOFYNNWYD AM ADBORTH
AR Y CATEGORÏAU
CANLYNOL:

Ymddygiad Gwrthgymdeithasol
Presenoldeb Gweladwy gan yr
Heddlu (Tref a Chefn Gwlad)
Camddefnyddio Sylweddau
(Cyffuriau)
Cyflenwi Cyffuriau yn
Anghyfreithlon
Camddefnyddio Sylweddau
(Alcohol)
Diogelwch ar y Ffordd a 
Lleihau Marwolaethau ar y Ffordd
Troseddau Ieuenctid: Diogelu
Pobl Ifanc
Fandaliaeth, Difrod Troseddol a
Graffiti
Troseddu Treisgar
Goleuadau Stryd
Troseddau Cerbydau
Bwrgleriaeth
Ymgysylltu â’r Cyhoedd a
Dylanwad y Cyfryngau

Ofn Terfysgaeth
Trefn Gyhoeddus
Cynnau Tanau Bwriadol
Lleihau Troseddau Busnes
Troseddau Cefn Gwlad
Trais yn Erbyn Menywod a
Merched
Trais Domestig (gan gynnwys
Stelcio ac Aflonyddu)
Troseddau Rhyw
Troseddau Casineb (gan
gynnwys Hil, Crefydd, Anabledd,
Homoffobia, Trawsffobia)
Cydlyniant ac Ymgysylltu
Cymunedol, Lleihau Ofn
Troseddau
Lleihau Aildroseddu
Troseddau Seiber ac Ar-lein



Asesiad Llesiant Lleol
Cyngor Sir Ceredigion
2022

Data Troseddu
Heddlu Dyfed Powys

Proffil Cymunedol
Heddlu Dyfed Powys

Asesiad Strategol
Heddlu Dyfed Powys
2023-2024

Tablau data’r
Swyddfa Ystadegau
Gwladol am ardal
Heddlu Dyfed Powys

Data Derbyniadau
Bwrdd Iechyd
Prifysgol Hywel Dda

Asesiad Bwrdd Iechyd
Prifysgol Hywel Dda o
Anghenion
Camddefnyddio
Sylweddau

Data Bwrdd Iechyd
Prifysgol Hywel Dda
am Farwolaethau sy’n
Gysylltiedig â
Chyffuriau

Asesiad Bwrdd Iechyd
Prifysgol Hywel Dda o
Anghenion Atal
Hunanladdiad

Asesiad Bwrdd Iechyd
Prifysgol Hywel Dda o
Anghenion Iechyd Pobl
Ddigartref

TYSTIOLAETH ATEGOL
I ddarparu sylfaen dystiolaeth ehangach ac i ategu’r holiadur cyhoeddus,
casglwyd data o’r ffynonellau ychwanegol a restrir isod. Cafodd y data
ychwanegol hyn eu hystyried ochr yn ochr â’r ymatebion i’r holiadur. Roedd yn
gyfle i gymharu canfyddiadau’r cyhoedd ac ofn y cyhoedd o droseddu â’r data
empirig am droseddu a’r ffigurau ynghylch ymgysylltu â gwasanaethau.

Ymhlith y ffynonellau hyn roedd:



Ar ôl cwblhau’r ymarfer ymgysylltu â’r cyhoedd, defnyddiwyd y data i baratoi
adroddiad adborth sy’n tynnu sylw at rai penawdau sy’n codi o’r canlyniadau ac
a ddangosir isod. Mae copi o’r adroddiad llawn wedi’i atodi.

ADRODDIAD YR AROLWG: 
Y PRIF GANLYNIADAU
Daeth 89 ymateb i law, gyda 167 o sylwadau ysgrifenedig ychwanegol.

46% 58% 87%
Dywedodd

fod camddefnyddio
alcohol yn broblem

fawr.

fod camddefnyddio
cyffuriau yn

broblem fawr.

Y tri phrif faes a oedd wedi gwella dros y 12 mis diwethaf, yn nhyb y
cyhoedd, oedd:

Presenoldeb Gweladwy gan yr Heddlu
Diogelwch ar y Ffordd a Lleihau Marwolaethau ar y Ffordd
Goleuadau Stryd

Y prif flaenoriaethau o ran troseddu a bennwyd yng Ngheredigion oedd:

1. Troseddau Rhyw

2. Trais yn Erbyn
Menywod a Merched

4. Trais Domestig 
gan gynnwys Stelcio ac

Aflonyddu

3. Cyflenwi Cyffuriau
yn Anghyfreithlon

5. Troseddu Treisgar

fod troseddu wedi
cynyddu ychydig dros

y 12 mis diwethaf.

Dywedodd Dywedodd



5. Camddefnyddio
Cyffuriau ag Alcohol

Y prif faterion a oedd yn bygwth gallu pobl i deimlo’n ddiogel oedd:

1. Bwrgleriaeth
2. Troseddau Seiber

ac Ar-lein / Twyll

6. Presenoldeb
gweladwy gan yr Heddlu

3. Difrod Troseddol

4. Galw
Diwahoddiad

Mae’r adroddiad adborth hefyd yn dadansoddi ac yn proffilio’r ymatebion
rywfaint yn nhermau lleoliadau, rhywedd a grwpiau oedran. Yr hyn sy’n
arwyddocaol yw bod camddefnyddio sylweddau a chyflenwad anghyfreithlon
cyffuriau wedi’u nodi fel blaenoriaeth yn nhair o’r chwe ardal a gynrychiolwyd
yn yr ymateb i’r arolwg.

Y brif flaenoriaeth yn
Llandysul:
Camddefnyddio Sylweddau
(Cyffuriau)

Y brif flaenoriaeth
yn Llambed:
Troseddau Rhyw

Y brif flaenoriaeth yn Aberystwyth:
Trais yn Erbyn Menywod a Merched

Y brif flaenoriaeth yn Aberaeron:
Camddefnyddio Sylweddau (Cyffuriau)

Y brif flaenoriaeth yn
Aberteifi:
Troseddau Rhyw

Y brif flaenoriaeth yn
Nhregaron:

Cyflenwi Cyffuriau yn
Anghyfreithlon



Data ALl Ceredigion 
(Heddlu Dyfed Powys)

Digwyddiadau a
Gofnodwyd 21-22

Tuedd
Digwyddiadau a

Gofnodwyd 22-23

Ymatebion
Ymgysylltu â’r

Cyhoedd

Troseddau Rhyw 263 +17% 308
Blaenoriaeth
Troseddu 1

Trais yn Erbyn
Menywod a Merched

226 +23% 278
Blaenoriaeth
Troseddu 2

Troseddau Cyffuriau
(Masnachu)

62 -3% 60
Blaenoriaeth
Troseddu 3

Cam-drin Domestig
(Troseddau)

797 +11.5% 888
Blaenoriaeth
Troseddu 4

Troseddu Treisgar 
(yn erbyn y person)

1674 +17% 1957
Blaenoriaeth
Troseddu 5

Troseddau Cyffuriau
(Meddiant)

207 +43% 296
Blaenoriaeth
Troseddu 6

Ymddygiad
Gwrthgymdeithasol

1014 -25% 757
Blaenoriaeth
Troseddu 9

Bwrgleriaeth 194 -9% 175
Blaenoriaeth

Teimlo’n Ddiogel 1

Seiber (Twyll Ar-lein) 685 -6.4% 641
Blaenoriaeth

Teimlo’n Ddiogel 2

Cafodd canlyniadau’r holiadur eu pwyso a’u mesur yn erbyn canfyddiadau eraill.
Daw’r data isod o Arolwg Troseddau Thematig Heddlu Dyfed Powys a
gofnodwyd dros gyfnod o ddwy flynedd. Cafodd y data eu mapio gyda’r
ymatebion i’r categorïau Teimlo’n Ddiogel a Materion sy’n Flaenoriaeth yn yr
holiadur cyhoeddus. Mae’r golofn Ymatebion Ymgysylltu â’r Cyhoedd yn dangos
sut y bu i’r ymatebwyr flaenoriaethu’r materion diogelwch cymunedol a restrir ar
dudalen 3 o’r Asesiad Strategol hwn, ynghyd â’r materion y dywedwyd eu bod yn
effeithio ar allu pobl i deimlo’n ddiogel yn eu cartrefi, yn nhrefn pa mor gyffredin
oedd yr ymatebion hynny. 

Mae’r data a gofnodwyd mewn gwirionedd yn awgrymu tueddiadau, felly gellir
eu cymharu â’r safbwyntiau a fynegwyd drwy’r holiadur.

Difrod Troseddol 597 +6.3% 635
Blaenoriaeth

Teimlo’n Ddiogel 3

*Galw Diwahoddiad - - -
Blaenoriaeth

Teimlo’n Ddiogel 4

Troseddu sy’n
Gysylltiedig ag Alcohol

1130 +15.5% 1305
Blaenoriaeth

Teimlo’n Ddiogel 5

* Galw Diwahoddiad: Nid oedd data ar gael ar gyfer croes-gymharu Blaenoriaeth Teimlo'n
Ddiogel 4. 

Er nad oeddent yn cwmpasu’n union yr un cyfnod â’r cyfnod asesu, roedd y data
troseddu a ddarparwyd gan Heddlu Dyfed Powys mor agos ag y gallem eu
coladu ac, yn absenoldeb Asesiad Strategol mwy diweddar gan y Bartneriaeth,
roeddent yn ddigonol i ddangos rhai tueddiadau o ran categorïau’r troseddau y
rhoddwyd gwybod amdanynt.

Roeddent hefyd yn sicrhau bod modd mesur pa mor gydnaws oedd barn y
cyhoedd â’r newidiadau gwirioneddol yn nifer y digwyddiadau y rhoddwyd
gwybod amdanynt, fel isod.

Bwrgleriaeth
Troseddau Cyffuriau
(masnachu)**
Seiber (troseddu ar-lein)*
Ymddygiad
Gwrthgymdeithasol

Y pedwar categori lle’r oedd y
data troseddu’n dangos bod y
sefyllfa wedi gwella o ran y
digwyddiadau y rhoddwyd
gwybod amdanynt oedd:

**Dim ond masnachu cyffuriau a
throseddau seiber oedd ymhlith y deg
categori uchaf a oedd wedi gwella yn
nhyb y cyhoedd.

Presenoldeb Gweladwy gan
yr Heddlu
Diogelwch ar y Ffordd a
Lleihau Marwolaethau ar y
Ffordd
Goleuadau Stryd
Troseddau Casineb

Y pedwar categori yr oeddent
yn tybio eu bod wedi gwella
oedd:

Yr unig gategori a restrir uchod yr
oedd gan Heddlu Dyfed Powys ddata
ar ei gyfer oedd troseddau casineb,
ac roedd y data’n dangos gwelliant
bach.

Y BLAENORIAETHAU Y
CYTUNWYD ARNYNT
Yng nghyfarfod Partneriaeth Diogelwch Cymunedol Ceredigion a gynhaliwyd ar
19 Mehefin 2023, cytunwyd ar gyfres o flaenoriaethau ar sail y dystiolaeth a
amlinellir uchod. Cytunwyd y byddai’r blaenoriaethau’n cael eu rhannu’n ddau
gategori: Blaenoriaethau Troseddu, a Blaenoriaethau Teimlo’n Ddiogel.
Cytunwyd i wneud hyn oherwydd gallai’r dull o gyflawni’r tasgau a nodwyd o dan
y blaenoriaethau hyn amrywio gan ddibynnu a yw’r Bartneriaeth yn mynd i’r afael
ag ofn troseddu a phryderon y gymuned, neu fygythiadau gwirioneddol nad yw’r
gymuned o reidrwydd yn sylwi arnynt. I hwyluso’r gwaith, cytunodd y
Bartneriaeth hefyd i gyfuno Cyflenwad Anghyfreithlon Cyffuriau a
Chamddefnyddio Sylweddau (Blaenoriaeth Troseddu 3), a Throseddu Ar-lein,
Twyll a Galw Diwahoddiad (Blaenoriaeth Teimlo’n Ddiogel 2).

3. Cyflenwi
Cyffuriau yn

Anghyfreithlon

2. Trais yn
Erbyn

Menywod a
Merched

4. Trais
Domestig 

gan gynnwys
Stelcio ac
Aflonyddu

Blaenoriaethau Trosedd
Cynllun Gwaith y Bartneriaeth Diogelwch Cymunedol

Blaenoriaethau Teimlo’n Ddiogel 
Cynllun Gwaith y Bartneriaeth Diogelwch Cymunedol

1. Troseddau
Rhyw

1. Bwrgleriaeth
2. Trosedd 

Ar-lein, Twyll a
Galw

Diwahoddiad

3. Difrod
Troseddol

4.
Camddefnyddio

Cyffuriau ag
Alcohol

5.
Presenoldeb

Gweladwy
gan yr Heddlu

Ar ôl cytuno ar y blaenoriaethau, bydd Strategaeth Diogelwch Cymunedol yn
cael ei llunio i osod sail ar gyfer gweithgarwch a Chynllun Cyflenwi’r
Bartneriaeth ar gyfer y flwyddyn i ddod. Dylai’r amcanion fynd i’r afael â’r
materion sy’n codi o ganfyddiadau’r Asesiad hwn, ac ychwanegu gwerth at
flaenoriaethau lleol eraill, e.e. y Cynllun Llesiant Lleol ac anghenion cymunedau. 

Mae gweithgareddau i wella ymdeimlad cymunedau eu bod yn ddiogel yn rhan
bwysig o waith y Bartneriaeth. Drwy weithio mewn partneriaeth, bydd y
gweithgareddau hyn yn cynnwys tawelu ofnau’r cyhoedd, ymgyrchoedd
gwybodaeth a digwyddiadau y dylid eu targedu gan gyfeirio at yr wybodaeth am
leoliadau a geir yng nghanlyniadau’r arolwg. Teimlo’n ddiogel oedd un o brif
ganfyddiadau Asesiad Llesiant Lleol diweddar Ceredigion.

Mae data Heddlu Dyfed Powys, ynghyd â safbwyntiau’r gymuned a gasglwyd
drwy’r arolwg, yn gosod sylfaen dystiolaeth gadarn ar gyfer y gweithgareddau y
dylai’r Bartneriaeth fod yn rhoi sylw iddynt drwy ei gwaith amlasiantaethol. Bydd
Cynllun Cyflenwi newydd y Bartneriaeth yn canolbwyntio ar y blaenoriaethau hyn
a bydd angen mynd i’r afael â nhw ar sail amlasiantaethol i wella diogelu, i leihau
bregusrwydd, i leihau troseddu, ac i fynd i’r afael ag anghenion pobl Ceredigion o
ran diogelwch cymunedol.

Mae’r blaenoriaethau hyn yn gydnaws â Strategaeth Reoli
2023-2024 ddiweddaraf Heddlu Dyfed Powys sy’n
targedu cyflenwi a defnyddio cyffuriau anghyfreithlon,
treisio a throseddau rhyw, ac atal cam-drin domestig a
mynd i’r afael ag ef. Ymhellach, mae blaenoriaethau
cenedlaethol a rhanbarthol hefyd yn rhoi sylw i’r materion
hyn, fel y nodir yn Asesiad Strategol Heddlu Dyfed Powys
2023-24.

Mae mentrau eraill hefyd yn dod i’r amlwg, e.e. y Ddyletswydd Trais Difrifol y
bydd y Bartneriaeth yn chwarae rhan allweddol ynddi o ran cyfarwyddo
ymyriadau yng Ngheredigion ac fel partneriaid yn y rhanbarth. Bydd y
gweithgareddau hyn yn rhan integredig o flaenraglen waith y Bartneriaeth ac yn
cyfrannu at ein gwaith yn y meysydd hyn sy’n flaenoriaeth.

Y STRWYTHUR CYFLENWI
PRESENNOL
Mae’r strwythur cyflenwi a ddefnyddir gan y Bartneriaeth ar hyn o bryd yn
cynnwys pedair elfen thematig yr adroddir arnynt yn unigol yng nghyfarfodydd y
Bartneriaeth.

O dan arweiniad Arolygydd Plismona Bro Heddlu Dyfed Powys, mae’r grŵp
hwn yn ymgynnull drwy Gyfarfod Tactegol amlasiantaethol sy’n cwrdd bob
chwarter ac yn goruchwylio Ymddygiad Gwrthgymdeithasol, Plismona
Cymunedol a Phlismona Bro, Grwpiau Datrys Problemau, a mentrau
troseddu lefel isel. 

Dros y blynyddoedd diwethaf, mae’r grŵp wedi cael llwyddiant drwy
brosiectau sydd wedi canolbwyntio ar fynd i’r afael â throseddu â chyllell, yr
economi liw nos, sbeicio diodydd, diogelwch menywod, ymgyrchoedd
diogelwch ar y ffyrdd, a llawer o fentrau diogelwch cymunedol eraill.

THEMA Gweithio Mewn Partneriaeth i Fynd i’r Afael â
Throseddu ac i Gefnogi Diogelwch Cymunedol



THEMA Trais Difrifol a Throseddu Cyfundrefnol
(SVOC)

O dan arweiniad Prif Arolygydd Partneriaethau Heddlu Dyfed Powys, mae’r
Bwrdd Trais Difrifol a Throseddu Cyfundrefnol amlasiantaethol yn cwrdd
bob chwarter ac yn rhoi adroddiadau am faterion Trais Difrifol a Throseddu
Cyfundrefnol i’r graddau y maent yn effeithio ar y sir. Gall y Bwrdd
ddefnyddio tîm ymyrraeth o Swyddogion Cymorth Cymunedol yr Heddlu
penodedig o dan fenter INTACT sy’n cynnwys swyddogion arbenigol
rhanbarthol sy’n cydweithio â phartneriaid i dargedu’r rhesymau pam fod
pobl iau yn cael eu denu i ymwneud â throseddu difrifol neu gyfundrefnol.
Mae’r grŵp hefyd yn rhoi adroddiadau i bartneriaid am ymchwiliadau a
gweithgareddau yn yr ardal sy’n ymwneud â throseddu cyfundrefnol, ac yn
mynd ati i gydgysylltu dull amlasiantaethol o atal y gweithgareddau hyn ac
ymdrin â’u canlyniadau a’u heffaith.

THEMA Atal Terfysgaeth ac Eithafiaeth Dreisgar
(CONTEST)

Mae’r gwaith yn cael ei arwain gan Gyngor Sir Ceredigion a’i gyflawni drwy’r
Bwrdd CONTEST amlasiantaethol lleol o dan gadeiryddiaeth y Rheolwr
Corfforaethol – Partneriaethau a Pherfformiad. Mae’r grŵp hwn yn rhoi
adroddiadau am ei waith i weithredu Strategaeth Gwrthderfysgaeth
Llywodraeth y Deyrnas Unedig o dan y pedwar prif amcan, sef Atal,
Diogelu, Paratoi ac Erlid. Ceir cysylltiadau rhyngddo a’r Bwrdd CONTEST
rhanbarthol, ac mae’n rhoi adroddiadau iddo, fel rhan o strwythur CONTEST
CYMRU. Y blaenoriaethau presennol yw’r adolygiad diweddar o Strategaeth
Prevent, hyfforddiant gwrthderfysgaeth i staff a phartneriaid, a pharatoi ar
gyfer y Ddyletswydd i Ddiogelu (Deddf Martyn) a fydd yn dod i rym yn fuan.

Mae’r grŵp hwn yn cael ei arwain gan y Gwasanaeth Prawf Cenedlaethol.
Mae’n rhoi adroddiadau am fentrau lleol, rhanbarthol a chenedlaethol i
reoli troseddwyr.

THEMA Lleihau Troseddu, Aildroseddu a Niwed

Cydlyniant Cymunedol
Yn ychwanegol at y pedwar maes thematig, mae’r Bartneriaeth hefyd yn cael
adroddiadau gan y Tîm Cydlyniant Cymunedol sy’n gwasanaethu’r rhanbarth.
Mae’r tîm yn adrodd yn ôl am ei waith a’i weithgareddau prysur iawn o ran
grantiau bach. Mae hefyd yn cynnal Grŵp Monitro Tensiynau yn ardaloedd
pob un o’r awdurdodau lleol yn Nyfed Powys. Yn y grwpiau hyn, mae
gweithwyr proffesiynol yn ymgynnull yn anffurfiol bob wythnos, ac maent yn
ffordd effeithiol o fonitro tensiynau mewn cymunedau, gan sylwi’n aml ar
broblemau cyn iddynt ddwysáu. Mae’r cyfarfodydd monitro tensiynau a’r
diweddariadau rheolaidd am gydlyniant wedi bod yn effeithiol iawn yn y
gorffennol. Mae ffurfioli’r trefniadau adrodd yn cael ei ystyried.

ADOLYGU’R STRWYTHUR
CYFLENWI
Ar ôl iddi gytuno ar ei blaenoriaethau, bydd Partneriaeth Diogelwch Cymunedol
Ceredigion yn cwrdd ar 18 Medi 2023 i adolygu’r strwythur cyflenwi presennol
ac i sicrhau ei fod yn darparu llwyfan effeithlon i reoli’r flaenraglen waith. Bydd
y Bartneriaeth hefyd yn pennu tasgau o dan bob blaenoriaeth, ac yn nodi pa
grwpiau fydd yn arwain pob elfen o’r gwaith.

Bydd yr Asesiad a’r Strategaeth yn cael eu hadolygu’n rheolaidd.

